
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 8-Ի N 853-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
 
Համաձայն «Ժամանակավոր անաշխատունակության և մայրության մասին» Հայաստանի Հանրապետության օրենքի` Հայաստանի Հանրապետության կառավարությունը որոշում է.

Հայաստանի Հանրապետության կառավարության 2013 թվականի օգոստոսի 8-ի «Աշխատավարձի և դրան հավասարեցված այլ վճարումների ցանկը սահմանելու մասին» N 853-Ն որոշման հավելվածի 1-ին կետի 1-ին ենթակետի «ե» պարբերությունում «ժամանակավոր անաշխատունակության» բառերից հետո լրացնել «և մայրության» բառերը:  

2. Սույն որոշումն ուժի մեջ է մտնում պաշտոնական հրապարակմանը հաջորդող օրը: 
ՀՀ աշխատանքի և սոցիալական հարցերի նախարար Արտեմ Ասատրյան
ՀԻՄՆԱՎՈՐՈՒՄ
«Հայաստանի Հանրապետության կառավարության 2013 թվականի օգոստոսի 8-ի N 853-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման 
1. Իրավական ակտի ընդունման անհրաժեշտությունը
2014թ. դեկտեմբերի 1-ին ՀՀ Ազգային ժողովն ընդունել է «Ժամանակավոր անաշխատունակության նպաստների մասին» ՀՀ օրենքում լրացում և փոփոխություններ կատարելու մասին»  ՀՕ-206-Ն Հայաuտանի Հանրապետության oրենքը, որով հղիության և ծննդաբերության նպաստը վերանվանեց մայրության նպաստի և առանձնացվեց ժամանակավոր անաշխատունակության մյուս նպաստների կազմից: 
Անհրաժեշտություն է առաջացել ՀՀ օրենսդրության մեջ կատարել համապատասխան փոփոխություններ: 

1.1. Ընթացիկ իրավիճակը և խնդիրները

Հայաստանի Հանրապետության կառավարության 2013 թվականի օգոստոսի 8-ի N 853-Ն որոշմամբ, «Կուտակային կենսաթոշակների մասին» ՀՀ օրենքի 2-րդ հոդվածի 1-ին մասի 4-րդ կետի համաձայն, սահմանված է աշխատավարձի և դրան հավասարեցված այլ վճարումների ցանկը, ըստ որի աշխատավարձում չեն ներառվում Հայաստանի Հանրապետության օրենսդրությամբ սահմանված կարգով վճարվող ժամանակավոր անաշխատունակության նպաստները (նպաստները սոցիալական վճարների հաշվարկման օբյեկտ չեն): Մինչև 01.01.2015թ. հղիության և ծննդաբերության նպաստը ժամանակավոր անաշխատունակության նպաստի տեսակ էր, ուստի ևս սոցիալական վճարների հաշվարկման օբյեկտ չէր: 01.01.2015թ. հետո վերը նշված օրենսդրական փոփոխության արդյունքում հղիության և ծննդաբերության (մայրության) նպաստն այլևս ժամանակավոր անաշխատունակության նպաստի տեսակ չէ:

1.2.Առկա խնդիրներին առաջադրվող լուծումները

Հաշվի առնելով վերը նշվածը՝ առաջարկվում է համապատասխան լրացում կատարել Հայաստանի Հանրապետության կառավարության 2013 թվականի օգոստոսի 8-ի N 853-Ն որոշման մեջ:
2. Կարգավորման առարկան
Ներկայացվող նախագծով առաջարկվում է Հայաստանի Հանրապետության կառավարության 2013 թվականի օգոստոսի 8-ի N 853-Ն որոշման մեջ «ժամանակավոր անաշխատունակության նպաստներ» ձևակերպումը համապատասխանեցնել գործող օրենսդրությանը:
3.Ակնկալվող արդյունքը

Նախագիծն ընդունվելու դեպքում Հայաստանի Հանրապետության կառավարության 2013 թվականի օգոստոսի 8-ի N 853-Ն որոշման դրույթը կհամապատասխանեցվի «Ժամանակավոր անաշխատունակության և մայրության նպաստների մասին» ՀՀ օրենքին: 

ՏԵՂԵԿԱՆՔ
«Հայաստանի Հանրապետության կառավարության 2013 թվականի օգոստոսի 8-ի N 853-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Հայաստանի Հանրապետության կառավարության 2013 թվականի օգոստոսի 8-ի N 853-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում: 

ՏԵՂԵԿԱՆՔ
«Հայաստանի Հանրապետության կառավարության 2013 թվականի օգոստոսի 8-ի N 853-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագիծն ընդունելու դեպքում այլ իրավական ակտերում փոփոխություններ կամ լրացում կատարելու անհրաժեշտության բացակայության մասին
«Հայաստանի Հանրապետության կառավարության 2013 թվականի օգոստոսի 8-ի N 853-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագիծն ընդունելու դեպքում այլ իրավական ակտերում փոփոխություններ կամ լրացում կատարելու անհրաժեշտություն չկա:






